
காமா� �ேதா�ர� 

ம� ச�கர பகவ�பாத� இய��ய� 

 

க�பாேநாகஹ-��ப-ஜால- லஸ"-#லாலகா� மா�%கா�  

கா"தா� க&ஜ-தேல(ணா� க*-மல-+ர�வ�-#� கா*கா� | 

கா&/-0�ர-ஹார-தம-ஸுபக� கா&/-�3-நா4கா�  

காமா�� க5-6�ப-ஸ"7ப-6சா� வ"ேத மேஹஶ-+5யா� || 1 || 

kāmākṣī-stotram 
śrīmacchaṅkara-bhagavatpāda-viracitam 

 

kalpānokaha-puṣpa-jāla-vilasannīlālakāṃ mātṛkāṃ  

kāntāṃ kañja-dalekṣaṇāṃ kali-mala-pradhvaṃsinīṃ kālikām | 

kāñcī-nūpura-hāra-dāma-subhagāṃ kāñcī-purī-nāyikāṃ  

kāmākṣīṃ kari-kumbha-sannibha-kucāṃ vande maheśa-priyām || 1 || 

 

kāśābhāṃśuka-bhāsurāṃ pravilasat-kośātakī-sannibhāṃ  

candrārkānala-locanāṃ surucirālaṅkāra-bhūṣojjvalām | 

brahma-śrīpati-vāsavādi-munibhiḥ saṃsevitāṅghri-dvayāṃ  

kāmākṣīṃ gaja-rāja-manda-gamanāṃ vande maheśa-priyām || 2 || 

 

aiṃ klīṃ sauriti yāṃ vadanti munayastattvārtha-rūpāṃ parāṃ  

vācām ādima-kāraṇaṃ hṛdi sadā dhyāyanti yāṃ yoginaḥ | 

bālāṃ phāla-vilocanāṃ nava-japā-varṇāṃ suṣumnāśritāṃ  

kāmākṣīṃ kalitāvataṃsa-subhagāṃ vande maheśa-priyām || 3 || 

 

yat-pādāmbuja-reṇu-leśam aniśaṃ labdhvā vidhatte vidhir- 

viśvaṃ tat paripāti viṣṇurakhilaṃ yasyāḥ prasādācciram | 

rudraḥ saṃharati kṣaṇāt tad akhilaṃ yan-māyayā mohitaḥ  

kāmākṣīm ati-citra-cāru-caritāṃ vande maheśa-priyām || 4 || 

 

sūkṣmāt sūkṣma-tarāṃ sulakṣita-tanuṃ kṣāntākṣarairlakṣitāṃ  

vīkṣā-śikṣita-rākṣasāṃ tri-bhuvana-kṣemaṅkarīm akṣayām | 

sākṣāllakṣaṇa-lakṣitākṣara-mayīṃ dākṣāyaṇīṃ sākṣiṇīṃ  

kāmākṣīṃ śubha-lakṣaṇaiḥ sulalitāṃ vande maheśa-priyām || 5 || 

oṅkārāṅgaṇa-dīpikām upaniṣat-prāsāda-pārāvatīm  

āmnāyāmbudhi-candrikām agha-tamaḥ-pradhvaṃsa-haṃsa-prabhām | 

kāñcī-paṭṭaṇa-pañjarā(ā)ntara-śukīṃ kāruṇya-kallolinīṃ  

kāmākṣīṃ śiva-kāmarāja-mahiṣīṃ vande maheśa-priyām || 6 || 

 

hrīṅkārātmaka-varṇa-mātra-paṭhanād aindrīṃ śriyaṃ tanvatīṃ  

cinmātrāṃ bhuvaneśvarīm anudinaṃ bhikṣā-pradāna-kṣamām | 

viśvāghaugha-nivāriṇīṃ vimalinīṃ viśvambharāṃ mātṛkāṃ  

kāmākṣīṃ paripūrṇa-candra-vadanāṃ vande maheśa-priyām || 7 || 

 

vāg-devīti ca yāṃ vadanti munayaḥ kṣīrābdhi-kanyeti ca  

kṣoṇī-bhṛt-tanayeti ca śruti-giro yām āmananti sphuṭam | 

ekāneka-phala-pradāṃ bahu-vidhā(ā)kārāstanūstanvatīṃ  

kāmākṣīṃ sakalārti-bhañjana-parāṃ vande maheśa-priyām || 8 || 

 

māyām ādima-kāraṇaṃ tri-jagatām ārādhitāṅghri-dvayām  

ānandāmṛta-vāri-rāśi-nilayāṃ vidyāṃ vipaścid-dhiyām | 

māyā-mānuṣa-rūpiṇīṃ maṇi-lasanmadhyāṃ mahāmātṛkāṃ  

kāmākṣīṃ kari-rāja-manda-gamanāṃ vande maheśa-priyām || 9 || 

 

kāntā kāma-dughā karīndra-gamanā kāmāri-vāmāṅka-gā  

kalyāṇī kalitāvatāra-subhagā kastūrikā-carcitā | 

kampā-tīra-rasāla-mūla-nilayā kāruṇya-kallolinī  

kalyāṇāni karotu me bhagavatī kāñcī-purī-devatā || 10 || 

